
давлатларининг интеграциясида муҳим ўрин тутади ва белгиловчилик аҳамиятига эга бўлиб, 
Марказий Осиё интеграцияси унинг олиб бораётган сиёсатига боғлиқ. 

2. Дунёда эллик миллион ўзбек тилида сўзлашувчи аҳоли истиқомат қилади. Шу сабаб 
миллатдошлар билан маданий алоқаларни кучайтириш, ўзбек тилини ўрганиш ва тарғиб 
қилиш бўйича ишларни кучайтириш. Ўзбек тилидаги интернет контентларни сифатли ва 
кенг мавзуларда яратиш ва тарғиб қилиш. Ушбу йўналишда лойиҳалар тайёрлаш ва уларни 
молиялаштириш. 

3. Ўзбекистонда хорижлик, айниқса, Марказий Осиёлик ёшларни таълим олиш 
имкониятлари ва жозибадорлигини ошириш. Бунинг учун таълим сифатини ошириш, 
нодавлат таълим секторини ривожлантириш, турли таълим грантларини жорий этиш 
мақсадга мувофиқ. 

4. Марказий Осиё учун ягона ахборот маконини яратиш, оммавий ахборот маконини 
ҳар томонлама қўллаб-қувватлаш. Минтақа бўйлаб фаолият олиб борадиган мустақил 
оммавий ахборот воситасини ташкил этиш. 

5. Марказий Осиёда ўрта турк тилини жорий этиш орқали мулоқот ва ахборот 
интеграциясини амалга ошириш. Маданий интеграция учун имкониятлар доирасини 
кенгайтириш. 

6. Марказий Осиё давлатлари ўртасидаги маслаҳатлашув учрашувлари форматидан 
келгусида интеграциянинг институционал босқичига ўтиш чораларини кўриш.  

7. Ўзбекистоннинг тарихий ва зиёрат туризми бўйича имкониятлари юқори бўлиб, ҳар 
йили миллионлаб инсонларни жалб қилиш, маданий омилнинг кучидан максимал 
фойдаланиш. 

8. Марказий Осиё халқлари тарихи ва қадриятлари муштараклигига асосланган 
тарихий фильмлар ва сериалларни тасвирга олиш, тарихий онг ва тарихий тафаккурни 
шакллантириш орқали миллий, маданий ўзлик ғоясини сингдириш.  

9. Ўзбекистоннинг тарихий маданий марказ сифатидаги мақоми, Марказий Осиё 
халқлари тарихи ва қадриятларига оид китоблар ва фотоальбомлар чоп этиш, кўргазма, 
анжуманлар, симпозиумлар ва форумлар  ташкил этиш. Китоблар таржимасини амалга 
оширишга ва тақдимотларини ўтказишга қаратилган лойиҳалар ишлаб чиқиш. 

10.  Марказий Осиёда ННТлар фаолиятини ва улар ўртасидаги ҳамкорликни 
кучайтиришда интернет имкониятларидан фойдаланиш яхши самара беради. Минтақага 
тегишли муаммолар бўйича минтақавий тадқиқот маркази ташкил этиш ва унинг 
фаолиятини мувофақлаштириш. Фуқаролар ва жамият ҳамкорлиги учун шарт-шароитлар 
яратиш мақсадга мувофиқ.  

Алишер Навоий “Фарҳод ва Ширин” достонида  
Эрурсен шоҳ – агар огоҳсен сен, 
Агар огоҳсен сен – шоҳсен сен  

 деб ёзганида хабардорлик, ахборот билан таъминланганлик жамият ва шахс эркинлиги, 
мустақиллиги ва кучлилигининг белгиси сифатида таъкидлаган десак муболаға бўлмайди. 
Шу маънода Ўзбекистонда ахборот майдонини такомиллаштириш, ривожлантириш миллий 
ва минтақавий манфаатлар нуқтаи назаридан фойдалидир. 

  
 

ЗАМОНАВИЙ ДУНЁДА СПОРТ ВА ТАҚЛИД САНЪАТИ 
(МЕДИАМАКОН ТАЪСИРИ ДОИРАСИДА) 

  

 

Баҳром Боймуродов  
“Янги Сирдарё”, “Новая Сырдарья” газеталари бош муҳаррири 

 
едиа, медиамакон, медиатаълим, медиасаводхонлик тушунчалари замонавий 
дунёнинг замонавий атамалари сифатида тилимизга, луғатимизга кириб улгурди. 
Бироқ уларни тушунмаслик, тўғри фойдаланмаслик оқибатлари жамият ҳаётида M 

бўй кўрсатяпти. Биз буни қуйида ёшларимиз ружу қўйган замонавий спорт ва замонавий 
тақлид санъатига муносабатлари негизида шарҳлаб беришга ҳаракат қиламиз.   

1. Замонавий спорт. 
Спорт инсонни чиниқтиради. Уни соғлом ва бақувват бўлиши учун хизмат қилади. 

Шуни билган ҳолда бугунги ёшлар ҳам жисмонан соғлом ва бақувват бўлиши учун футбол, 
теннис, карате, кураш каби спорт турлари билан доимий ошно. Ақлан етук бўлиши учун эса 
шахмат, шашка каби спортнинг ақл гиманастикалари билан мунтазам шуғулланишмоқда. 
Спорт инсонни сабрли, чидамли, матонатли, мард ва жасур қилиб тарбиялайди. Унда нега 
бугунги ёшлар ўртасида полеомелит, асабийлик, хафақонлик, алаҳсираш, камқонлик, қон 
босимининг тушиши ёки кўтарилиши каби касалликлар кўп учрамоқда. Бесабрлик, қўрслик, 
бетга чопарлик, ўйламай қарор чиқариш каби салбий иллатлар уларнинг аксариятини домига 
олган. 

Негаки, замонавий ёшларимиз ақлни чархлайдиган, танани чиниқтирадиган, инсон 
руҳига, вужудига қуваат берадиган ўйинларнинг барчасини ижтимоий тармоқларда 
“ONLAYN”  тарзда ўйнамоқда. 

Ёшлигимизда мактабдан қайтиб қишлоғимиз болалари билан қўй эчкиларни, мол-
ҳолни далага ҳайдаб чиқиб боқардик. Ўз навбатида бирга мол-ҳол боққан болалар “чиллак”, 
“эшак минди”, “ланка”, “футбол”, “арқон тортиш”, “шахмат”, “шашка” каби ўйинлар 
ўйнардик. Ҳам жисмонан ҳам руҳан ҳам ақлан ўзимизни чиниқтирардик. Боқаётган мол-
ҳолимизнинг ҳам қорни тўяр, ўзимиз ҳам ўйинлардан шод бўлиб уйга қайтар эдик.  

Авваллари мактабдан қайтган болалар кўчага югуриб, бир нечаси жам бўлиб, турли 
хил спорт ўйинларини ўйнарди. Бугун эса болалар фақат мактабга бориб келади холос. Уйга 
кириб қайтиб кўчага чиқмай барча ўйинларни ижтимоий тармоқларда “ONLAYN” 
ўйнашмоқда. Оқибатда руҳан синиқ, жисмонан нимжон, тафаккури заиф, ақли “утопия”га 
асосланган болалар улғайиб қолмоқдами экан, - деган хавотир чулғайди кишини. 

Бугун юртимизда болалар ҳар жиҳатдан соғлом ва баркамол бўлиб етишишлари учун 
барча шароитлар муҳайё. Айниқса болалар спорти турларини ривожлантириш учун шахсан 
Юртбошимиз Шавкат Мирзиёев томонидан кўплаб амалий ишлар жамиятга татбиқ 
этилмоқда. Шу сабабдан барча ёшлар спорт билан амалий шуғулланишса. Ҳар қандай 
касалликлар ва салбий иллатлар улардан йироқ бўлиб, ҳам жисмонан ҳам руҳан бақувват 
авлод вояга етса. 

2. Замонавий тақлид санъати. 
...Э гап йўқ. Уйлар муборак бўлсин. 
Раҳмат! Сизга ҳам шунақа уйлар насиб қилсин. 
Уйингиз ҳудди фалончи аканинг уйига ўхшар экана! 
Ҳа! Негаки ўша ака менинг ҳаётдаги идеалим.  
Бугун аксарият кишилар ва ёшларимиз ўз идеалининг, кумирининг барча 

жиҳатларини ўзлаштиришга ҳаракат қилмоқда. Кийиниши, юриш-туриши, яшаш тарзи, 
ҳаттоки юз тузилишини ҳам ўхшатиб тақлид қилмоқда. Бу жараён шунчалик урчиб кетдики, 
оқибатда жамиятимизда тақлид санъатининг янги “бачканабозлик”, “тутуруқсизлик”, 
“бетайинлик” каби кўринишлари пайдо бўлди. Бу жиҳатлар истеъдоднинг янги кўриниши 
сифатида ОАВ ларда, телевидениядаги айрим кўрсатувларда ҳам акс эттирилмоқда.  

Телевиденияда асосан ёш истеъдодлар ижросида намойиш этилаётган “Талант шоу”, 
“Ўғирлан(ма)ган ниқоб”, “The kover ip”, “Таниш-нотаниш” каби кўрсатувларни шулар 
қаторига киритиш мумкин.  

Халқ оммасига тақдим этилаётган сериаллар ҳам ғарбга тақлид сифатида 
ишланмоқда. Асосан оилавий муаммоларга бағишланган сериалларимизда эр-хотин 
муносабатларида очиқлик, ошкоралик. Эрнинг жазмани бор, хотиннинг хуштори. Шу 
сабабдан 16+, 18+ каби белгилар кўпайиб кетди. Оила даврасида, бола-чақа билан телевизор 
ҳам кўришга хижолат бўласан. Бирор бир шармсиз ҳолат пайдо бўлиб қолмасин деб... 

Аслида тақлид санъат. Санъат бўлганда ҳам эстетик санъат турики, ахлоқийлик, 
маданият, маънавиятнинг барча қирраларини ўзида тажассум этади. Бугунги замонавий 

тақлидчилик ҳам худди шундай. Барча санъат турларига кўчиб ўтди. Бироқ на эстетика, на 
этика, на маданият, на маънавият умуман санъат аталмиш ноёб ҳодисанинг қарғишига 
учрамоқда, десак хато эмас. Масхарабозлик, бачканабозлик санъатнинг алоҳида бемаданият  
турига айланиб қолгандек.  

Психологларнинг қайд этишича, ҳар нарсада меъёр бўлмоғи лозим. Меъёр бузилган 
жойда таом ҳам, жисм ҳам, воқеилик ҳам айнийди. Ишлатишга яроқсиз ҳолга келиб қолади. 
Ўз даврида Умар Хайём башорат қилганми экан орадан минг йил ўтиб, бизнинг замонамизда 
барча ушбу,  

Шеърларимни дединг, тақлиду такрор, 
Оламда тақлидсиз яралган не бор. 
Тақлид қилмаганда отанг бобонгга,   
Туғилмас эдику сендек нобакор, - 
рубоий орқали, ўзининг “қовун туширилган”, “бачканабозликка асосланган”, 

“тутуруқсиз масхарали”, “бетайин” қилмишларини хаспўшлашини.  
Юртбошимиз Шавкат Мирзиёев 22 декабрь 2023 йилда Республика Маънавият ва 

маърифат кенгашининг кенгайтирилган йиғилишида 2024 йил юртимизда Маънавият йили 
бўлади, дея таъкидлаган эди. Ҳурматли Президентимиз юқоридаги каби ҳолатларга барҳам 
бериш, уларни жамият ҳаётига, ёшлар онгу-шуурига салбий таъсирини олдини олиш борасида 
такрор-такрор бежиз огоҳлантирмаяпти. Буни ҳар биримиз тафаккур қилишимиз лозим.  

 
 

MEDIAMAKONDA RAQOBAT MUHITINING TAHLILI 
  

 

Mansurov Abdulaziz Akbarjonovich 
Guliston davlat pedagogika instituti o‘qituvchisi 
 

Annotatsiya: Ushbu maqola mediamakonda kechayotgan raqobat jarayonida, 
tarqatilayotgan axborotlarning e’tibor qaratilishi kerak bo‘lgan jihatlari va undagi axborot 
tarqatuvchilarning milliy manfaatlarning nomoyon etilishiga to‘sqinlik qilishi oid masalalarga 
to‘xtalib o‘tiladi. Shu bilan birga, global jarayonlardan kelib chiqib milliy kontent masalasining 
muhimligi haqida ham fikr bildiriladi. 

Kalit so‘zlar: mediamakon, raqobat muhiti, milliy kontent, axborot maydoni, Yumshoq kuch, 
OAV, xorijiy nashrlar. 

 
amuel Xantington o‘zining “Sivilizatsiyalar to‘qnashuvi” kitobida “biz” va “ular” deb 
yondashiluvchi tushunchalar orqali doimiy ravishda dunyo o‘zi va qarshi tarafning 
solishtirilishini keltirib o‘tadi. Bu haqida fikr yuritib, balki inson ana o‘sha o‘zi fikran 

yaratgan taraf bilan kurashib kelayotgan bo‘lishi mumkin. Yana bir qiziq jihati mavjudki, inson bu 
hayotda o‘zining abadiy emasligini azaldan tushungan holatida ham doimiy ravishda kurash 
maydonida o‘zini g‘olib ko‘rishni va ko‘rishlarini xohlaydi, balki shuning uchun insoniyat 
tarixidagi 292 yillik hayotigina urushlarsiz o‘tganligini aytib o‘tish kerak. Demak, hayotning asosiy 
ma’nosi albatta, kurashlardan iborat ekanligini tushunib yetish zarurat hisoblanadi. Chunki 
qadimdan mavjud bo‘lgan deyarli barcha ta’limotlarda ikki yoki ko‘p tomonlama kuchlarning 
qarama-qarshiligi va kurashidan iborat bo‘lishi haqida fikr yuritiladi.  

Bugungi dunyoning manzarasiga qarab ham shuni ko‘rish mumkin-ki, har qanday mamlakat 
o‘z xavfsizligi uchun avvalo qurolli kuchlar tizimini, shu bilan birga jamiyatni ham so‘nggi, 
zamonaviy qulollar bilan ta’minlay olishi zarur hisoblanadi. Bu qurollar mudofaa tizimi uchun 
harbiy qurollar ko‘rinishida bo‘lsa, jamiyat uchun axborot ko‘rinishida bo‘lishi kerak. Bugun 
xavfsizlik masalasining asosiy qismi bo‘lib borayotgan, axborot xavfsizligi borasida deyarli barcha 
mamlakatlar o‘zlarida katta muammolar sezayotganligi ham bor gap. Mamlakatlar o‘z 
xavfsizliklarini faqat chegaradagi mudofaa kuchlari yoki qurollarni ko‘paytirish bilan ta’minlay 
olmaydigan darajaga chiqib bo‘ldilar. Chunki, ko‘rinmas va potensial xavflar insonlarning vujudini 

